Әхмәтҗанова  Оркыя Сабир кызы (55 яшь)
Яр Чаллыдагы 106 нчы «Күңелле уен» балалар бакчасының
 1 нче квалификация категорияле укытучы-дефектологы
Номинация: 26 яшьтән өлкән кулланучылар өчен номинацияләр:
2.1. Заманча IT белем бирү ресурсы.

Интерактив экоуеннар
(«SMART Notebook» программасында коммуникатив алымнар кулланып ясалган, экологик тәрбия бирүгә юнәлдерелгән дидактик уеннар)

«ЭКОШӘҺӘР ТӨЗИБЕЗ»
Максат: балаларга интерактив уен нигезендә экологик белем бирү.
Бурычлар:
– балаларның шәһәрне чиста тоту турында күзаллауларын киңәйтү һәм белемнәрен арттыру, аларны киң таралган экологик проблемаларның берничәсе белән таныштыру;
– балаларның фикерләү сәләтен үстерү;
– интерактив тактада эшләү күнекмәсен булдыру.
Җиһазлау: компьютер, проектор, интерактив такта, тактада экошәһәр төзү өчен «кирпеч», «түбә» рәсемнәре.
Уен барышы
Тәрбияче балаларга интерактив тактада рәсем күрсәтә, экошәһәр төзергә тәкъдим итә.
– Балалар, әйдәгез экошәһәр төзибез. Экошәһәрне тирә-якны саклауга һәм яклауга караган рәсемле «кирпеч»ләрне генә кулланып төзербез. Сез бары тик бу шәһәргә, өйләргә туры килә тоган «кирпеч»ләрне генә сайлап алырга тиешсез.
Интерактив тактада «кирпеч»ләргә түбәндәге рәсемнәр ясалган:
1. Уңай эчтәлекле рәсемнәр: салават күпере, шифалы яңгырлар, кошлар сайравы, чиста һава, чиста сулы елга, чистарту корылмалары, яшел үсентеләр, ял итү парклары, тирә-юньгә зарар китерми торган машиналар, кошлар өчен җимлекләр, велосипед юллары, чәчәк түтәлләре. 
2. Тискәре эчтәлекле рәсемнәр: чүп өемнәре, рөхсәтсез җәнлекләр аулау, пычрак елгалар, тапталган чәчәкләр, зыянлы яңгыр, завод-фабрикаларның төтене, янгыннар.
Балалар экошәһәр төзиләр һәм уен барышында табигать күренешләре турында сөйлиләр һәм кешеләрнең табигатьтә үз-үзләрен дөрес тоту кагыйдәләрен искә төшерәләр: 
– экошәһәрдә шифалы яңгырлар ява, салават күпере чыга;
– экошәһәрдә яшел үсентеләр утырталар;
– экошәһәрдә елгаларны пычратмыйлар;
– экошәһәрдә кешеләр ял итү паркларында ял итәләр;
– экошәһәрдә чистарту корылмалары эшли;
– экошәһәрдә тирә-юньгә зарар китермәүче машиналар йөри;
– экошәһәрдә кошлар өчен җимлекләр ясыйлар;
– экошәһәрдә велосипед юллары ясалган;
– экошәһәрдә кошлар сайрый, кешеләр аларны саклыйлар һ.б.
Балалар «Кирпечләрне» (рәсемнәрне) интерактив тактада бармаклар ярдәмендә күчереп куеп өй төзиләр.

Бу уен балаларның экологик белемнәрен ныгытуга уңай йогынты ясый, 6–7 яшьтәге татар телендә иркен аралашкан балалар өчен тәкъдим ителә.

«УРМАНДА ҮЗ-ҮЗЕҢНЕ ТОТУ КАГЫЙДӘЛӘРЕ»
Максат: балаларны урманда үз-үзләрен тоту кагыйдәләре белән таныштыру. 
Бурычлар:
– балаларда экологик аң тәрбияләү, урманда үз-үзләрен тоту кагыйдәләре турындагы белемнәрен ныгыту һәм аны үтәргә омтылыш тудыру;
– логик фикерләү, балаларның күзаллау сәләтләрен үстерү, чагыштырып анализ ясарга, экологик кисәтү билгеләрен танып-белергә өйрәтү;
– интерактив тактада эшләү күнекмәсен булдыру.
Җиһазлау: компьютер, проектор, интерактив такта, тактада урман һәм урманда үз-үзләрен тоту кагыйдәләрен аңлаткан экологик билге-рәсемнәр, интерактив тактада кошлар тавышы, елгадагы су аккан тавыш.
Уен барышы
Тәрбияче интерактив тактада уен тәкъдим итә
– Балалар, мин сезне бүген урманга чакырам. Урманда йөрү кагыйдәләре бик күп, без хәзер аларны кабатларбыз.
Балалар бер-бер артлы интерактив такта янына чыгып, бер экологик билге-рәсемне алып, бу билге янында үзеңне ничек тоту турындагы кагыйдәне искә төшерәләр һәм билгене «урманда» кирәкле урынга урнаштыралар. 
Мәсәлән:
– Урманда учак ягарга ярамый!
– Кош ояларын туздырма, сакла! һ.б.
Сорау:
– Балалар, урманда үз-үзеңне тоту кагыйдәләре ни өчен кирәк? Әгәр дә кешеләр бу кагыйдәләрне үтәмәсәләр, ни булыр иде?
Балалар урманда үз-үзләрен тоту кагыйдәләренә туры килгән билгеләрне бармаклары белән рәсемгә күчереп куялар.

Бу уен табигать кочагында узеңне дөрес тоту, җир-суны пычратмау, яшеллекне hәм җан ияләрен саклау кирәклеген искәртә, 5–7 яшьтәге татар телендә иркен аралашкан балалар өчен тәкъдим ителә.


2. Интерактив уеннар
(«SMART Notebook» программасында коммуникатив алымнар кулланып ясалган, балаларны үстерүгә юнәлдерелгән дидактик уеннар)

1.Кәбестә ашы пешерәбез.
Максат:Балаларның “Яшелчәләр” темасына караган белемнәрен  системалаштыру.
Бурычлар:
-логик фикер йөртү сәләтен үстерү; 
-гади җөмләләр төзергә өйрәтү; 
-ашамлыкларга карата сак караш  тәрбияләү. 
Җиһазлау. Компьютер, проектор, интерактив такта, такта экранында  кәстрүл, төрле яшелчәләр, җиләк-җимеш, савыт-саба рәсемнәре.
Уен барышы.Тәрбияче балаларга “Без бүген сезнең белән  кәбестә ашы пешерәбез”.“Нәрсә кирәк?” – “Яшелчәләр”. Тәрбияче балаларга  кәбестә ашы- щи  пешерергәндә кирәк булган яшелчәләрне атап чыгарга куша. Соңыннан балалар интерактив тактада яшелчәләрне бармаклары белән кәстрүлгә “салалар”.
Сөйләм үрнәге:
-Нәрсә кирәк?
-Кәбестә (кишер,суган,бәрәңге,помидор)кирәк.
-Ничә кәбестә(кишер,суган,бәрәңге,помидор)?
-Бер(ике,өч,дүрт,биш...) кәбестә(кишер,суган,бәрәңге,помидор). (рәсемнәрне - объектларны бармак белән күчереп кую). Яшелчә рәсемнәре SMART программасында күпләп клонировать итүгә куелган.
Туры килмәгән предмет кәстрүлгә төшми.

2.Бүлмәне җыештыр.
Максат.Балаларның “Киемнәр”, “Савыт-саба”, “Уенчыклар”темаларына караган белемнәрен  системалаштыру. 
Бурычлар:
- сөйләм күнекмәләрен булдыру;
- “Бу нәрсә?” соравына аңлап, мөстәкыль рәвештә дөрес җавап бирә белергә өйрәтү;
- эстетик зәвык тәрбияләү.
Җиһазлау: Компьютер, проектор, интерактив такта, тактада  бүлмә,шкаф,өстәл,тартма,уенчыклар, савыт-саба,киемнәр  рәсеме.
Уен барышы.
“Бүлмәне җыештыр» уены барышында   балалар -  “Киемнәр”, “Савыт-саба”, “Уенчыклар” темаларына кергән сүзләрне кабатлап кирәкле  объектларны сайлап алалар һәм кирәкле  урынга урнаштыралар, шулай итеп бүлмәне җыештыралар, бүлмәдә тәртип  ясыйлар. Киемнәр-шкафка, уенчыклар-тартмага, савыт-саба - өстәлгә.
Сөйләм үрнәге:
-Күлмәк,чалбар-киемнәр.
-Кашык,тәлинкә,чынаяк – савыт-саба.
- Курчак, аю, машина, туп – уенчыклар.

3. Алсуга чыршы бизәргә булыш.
Максат:Балаларны төсләрне танырга, дөрес санарга, татар телендә дөрес әйтергә өйрәтү.
Бурычлар:
-балаларның игътибарлылыкларын, логик фикерләү сәләтен үстерү;
-табигатьтә төсләр матурлыгына сокланырга өйрәтү;
- Алсуга ярдәм итү теләге тәрбияләү.
Җиһазлау: Компьютер, проектор, интерактив такта, экранда-чыршы,Алсу курчак,  кәрзиндә төрле төстәге (кызыл,яшел,сары, зәңгәр) чыршы уенчыклары.
Уен барышы: Тәрбияче балаларның игътибарын  интерактив  тактадагы Алсуга һәм матур чыршыга юнәлтә. Алсу (сикергәләп):
- Чыршы кирәк! Чыршы кирәк! (рәсемгә тавыш куелган)
Балаларга Алсу өчен чыршы бизәргә тәкъдим ителә.
Балалар берәм-берәм такта янына чыгып чыршы бизәү өчен шарлар сорап алалар.
- Бала: Биш, сары шар  бир.
-Тәрбияче: Мә биш, сары шар (Тәрбияче шарларны күрсәтми, ләкин балаланың шарларны дөрес алуын  тикшерә).
Балалар кәрҗиннән шарларны алып чыршыга “эләләр” (бармаклары белән объектны күчереп куялар).
Алсу: Рәхмәт (тавыш куелган)!
Чыршы бизәлеп беткәч.
Алсу: Урра! Матур чыршы!
Балалар такта янына чакырылалар һәм бергә “Чыршы янында” җыры җырлана(Чыршыга тавыш куелган – җыр “Чыршы янында”).

4. Бу нәрсә? 
Максат.Җәнлекләрне тавышларыннан танырга өйрәтү.
Бурычлар:
 - логик фикерләү сәләтен үстерү;
 - “Бу нәрсә ?” соравына аңлап,дөрес җавап бирә белергә өйрәтү; 
 - татар теленə кызыксыну уяту.
Җиһазлау: Компьютер, проектор, интерактив такта, тактада  урман аланы,төсле шарлар рәсеме (алар артында җәнлекләр яшерелгән).
Уен барышы.
Интерактив тактада матур урман аланы рәсеме һәм төсле шарлар.
Тәрбияче бер шарга баса аннан нинди дә булса җәнлек тавышы  ишетелә (һәр җәнлеккә тавы куелган). Балалар кайсы җәнлек икәнен  танып, татарча әйтергә тиешләр.
Сөйләм үрнәге:
- Бу нәрсә?
- Бу керпе(аю,бүре,тычкан,үрдәк,тавык,әтәч,керпе...).
Җавапның дәреслеген шарны алып  беләбез,качырылган җәнлек пәйдә була.

5.Кем нишли? 
Максат:Балаларның “Нишли?” соравына дөрес җавап бирүләренә ирешү, дөрес җөмләләр төзергә өйрәтү.
Бурычлар:
- сүз байлыгын үстерү;
- балаларны гади диалогта катнаша белергә өйрәтү;
- уен ярдәмендә иптәшлек,гаделлек тәрбияләү.
Уен барышы.
Балалар интерактив такта янына чыгып таблицада булган  рәсемнәрне карап хикәя төзергә тиешләр.Сөйләм үрнәге: “Әби караватта йоклый ”.“Бабай сөт эчә”.   “Малай  алма ашый”.  һ.б.(рәсемнәрне- объектларны дөрес  туры китереп урыннарына күчереп кую).

6.Саннарны рәсемнәр белән тоташтыр.
Максат.Балаларның саннар, предметлар турында белемнәрен ныгыту.
 Бурычлар:
- татар телендә дөрес саный белү күнекмәләренә өйрәтү; 
- чагыштыру,уйлау  сәләтен үстерү;
- мөстәкыйльлек тәрбияләү.
Җиһазлау. Компьютер, проектор, интерактив такта, тактада  төрле предмет рәсемнәре, саннар.
Уен барышы.
Тәрбияче балаларга интерактив тактада  булган  рәсемнәрне санап, саннар белән тоташтырырыга тәкъдим итә.Балалар бер-бер артлы интерактив такта янына чыгып предметларны саныйлар.
- Тәрбияче: Ничә аю (карават,туп,чынаяк...)?
- Бала: Җиде аю (карават,туп,чынаяк...).
- Тәрбияче: Соедини  цифры с предметами.
Бала “карандаш” алып билгеле  санны рәсем белән тоташтыра.Җавапның дөреслеге  тикшерелә.Уен барлык предметлар саннар белән тоташтырып чыкканчы дәвам итә.

7.Теремкәйдә нәрсә яши?
Максат. Балаларның “ Җәнлекләр ” темасы буенча белемнәрен ныгыту. Бурычлар:
- алган белемнәрен ситуатив күнегүләрдә камилләштерү;
- уйлау,фикерләү сәләтен үстерү; 
-  җәнлекләргәкарата  сакчыл караш тәрбияләү;
Җиһазлау. Компьютер, проектор, интерактив такта, тактада  теремкәйләр, җәнлекләр  эзләре,Алсу(анимация)курчак рәсеме .
Уен барышы. Интерактив такта.Экранда Алсу.Ул елый, аннан  җәнлекләр  качканнар(песи юк,үрдәк юк-тавыш куелган).Тәрбияче балаларга Алсуга ярдәм итүне сорый. Моның өчен эзләр буенча барып җәнлекләрне табып булачагын  искәртә.
- Теремкәйдә нәрсә яши?
 Балалар  эзләр буенча барып  кайсы теремкәйдә нәрсә яшәгәнен беләләр.
Сөйләм үрнәге:
-Бу керпе(төлке,куян, үрдәк,тавык,песи).
Җавапны теремкәйнең  тәрәзәсенә “басып” беләбез.Тәрәзәдә җәнлек рәсеме барлыкка килә. Шулай итеп Алсуның  дуслары табыла.Ул шатлана, күңелле көй уйный(соңгы теремкәй янына тавыш кулган)-балалар биергә  чакырыла.

8. Уңыш җыябыз.
Максат: Балаларның “Яшелчәләр” темасы  буенча булган  белемнәрен  системалаштыру.
Бурычлар:
-татар телендә гади җөмләләр төзергә өйрәтү;  
- дөрес саный белү күнекмәләрен  булдыру;
- бер-беренә карата бердәмлек хисләре тәрбияләү.
Җиһазлау. Компьютер, проектор, интерактив такта, тактада кишер, кәбестә, суган  утыртылган түтәлләр  һәм кәрҗин рәсеме.
Уен барышы.Тәрбияче балаларга интерактив тактада яшелчәләр “утыртылган”  түтәлләр рәсеме күрсәтә.  
Тәрбияче(бала) сорау бирә:
 - Нинди кәбестә (суган) кирәк?
 - Зур (кечкенә) кәбестә (суган) кирәк. 
Тәрбияче (бала):
- Ничә кишер (кәбестә,кыяр) кирәк ?
- Өч (4,5)  кишер (кәбестә,кыяр) бир.
Яшелчәләрне “җыеп", санап , кәрҗингә “салырга” куша. Балалар  һәр  яшелчәне  санап, кәрҗингә “салалар”(рәсемнәрне -объектларны бармак белән күчереп кую).

9. Син нәрсә яратасың?
Максат. Балаларның  “Ашамлыклар” темасы буенча алган белемнәрен камилләштерү.
Бурычлар:
-“Син нәрсә яратасың?” соравына  дөрес  җавап  бирүләренә ирешү;
- хәтер, зиһен үстерү;
- әдәпле итеп сөйләшә белү күнекмәләре тәрбияләү.
Җиһазлау. Компьютер, проектор, интерактив такта, такта экранында ике  киштәгә  тезелгән  ашамлыклар, кәрҗин, Алсу(анимация) курчак рәсеме.
Уен барышы.
Интерактив тактада “Ашамлыклар” кибете. Маша сатучы. Сатып алучыларга  сорау бирә (тавыш куелган):
- Син нәрсә яратасың?
Балалар такта янына чыгып үзләре яраткан ашамлыкларны сайлап алып кәрҗингә  “салалар”(предметны - объектны күчереп кую)	.
Сөйләм үрнәге:
-Мин ипи яратам.Мин алма яратам. һ.б.

